
Annotatsiya. Mazkur maqolada intellektual mulk huqugini jinoiy-huquqiy himoya qilishning nazariy va amaliy
jihatlari tahlil gilingan. O‘zbekiston Respublikasi Konstitutsiyasi va Jinoyat kodeksida mualliflik hamda turdosh
huquglarni muhofaza qilish bilan bog‘lig normalar mazmuni ochib berilgan. Shuningdek, milliy va xorijiy huquq
tizimlarida intellektual mulkka tajovuz qgilish uchun jinoiy javobgarlikni belgilashdagi farqli yondashuvlar qgiyosiy
tahlil qgilingan. Maqolada jinoiy javobgarlik choralari intellektual mulk huquqini himoya qilishda muhim rol
o‘ynashi bilan birga, ularning faqat jazo berishga yo‘naltirilganligi muammoni to‘liq hal etmasligi ta’kidlanadi. Shu
munosabat bilan intellektual mulk sohasida kompleks himoya tizimini shakllantirish, fuqarolik-huquqiy va
ma’'muriy choralarni samarali qo‘llash zarurligi ilmiy asosda yoritilgan. Tadqiqotda Gruziya, Qozog‘iston, Rossiya,
Germaniya, Italiya, Fransiya kabi mamlakatlar tajribasi tahlil qilinib, milliy qonunchilikni takomillashtirish
bo‘yicha xulosalar va tavsiyalar berilgan.

Kalit so‘zlar: Intellektual mulk, jinoiy-huquqiy himoya, mualliflik huquqi, plagiat, kontrafakt mahsulotlar, jinoiy
javobgarlik, fugarolik-huquqiy javobgarlik, qiyosiy tahlil, iqtisodiy jinoyatlar, milliy qonunchilik.

DOI: https://doi.org/10.47390/SPR1342V5S111Y2025N56

Kirish. O‘zbekiston Respublikasi Konstitutsiyasining 55-moddasiga ko‘ra, har bir
shaxsga o'z huquq va erkinliklarini sud orqali himoya qilish, davlat organlarining, mansabdor
shaxslarning, jamoat birlashmalarining g‘ayriqonuniy xatti-harakatlari ustidan sudga shikoyat
qilish huquqi kafolatlanadi. Har qanday manfaatdor shaxs buzilgan yoki nizolashilayotgan

huquqgi yoxud qonun bilan go‘riglanadigan manfaatini himoya qilish uchun qonunda
belgilangan tartibda sudga murojaat qilishga haqli [1].

0‘zbekiston Respublikasi Oliy sudi Plenumi va O‘zbekiston Respublikasi Oliy xo‘jalik
sudi Plenumining “Tadbirkorlik faoliyati bilan bog‘lik qonunchilikni qo‘llash sud amaliyoti
to‘g'risida”gi 2000-yil 28-apreldagi qo‘shma garorida “Tadbirkorlik faoliyati subyektlarining
obyektiv ifodalangan intellektual faoliyat natijalariga bo‘lgan mutlaq huquqi-intellektual mulki
gonun bilan qo‘riglanadi va davlat tomonidan himoya qilinadi. Mutlaq huquq obyekti bo‘lgan
intellektual mulkdan boshqa shaxslar fagat huquq egasining roziligi bilangina foydalanishlari
mumkin. Shuning uchun, intellektual mulkdan har qanday noqonuniy foydalanish bu
huquqgning qo‘pol buzilishi hisoblanadi. Jumladan, tadbirkorlik subyektlarining intellektual
faoliyati natijalarini o‘zlashtirib olish Jinoyat kodeksining 149-moddasi bilan tavsiflanishi
mumkin. Agar intellektual mulk obyektlari moddiy gqimmatlikka ega bo‘lsa, aybdorning
gilmishlari talon-toroj sifatida baholanadi [2]” deb ta’kidlanadi.

Metodologiya. Ta’kidlash joizki, jinoiy yoki ma’'muriy javobgarlik chorasini qo‘llanishi
huquqi buzilgan shaxsni qoniqtirmasligi mumkin. Huquq sohibini manfaatlarini himoya qilish
uchun jinoiy yoki ma’'muriy choralarini qo‘llanishi yetarli bo‘lmaganda, kompleks himoya
choralari ko'rilishi asosli hisoblanadi. Bunda muayyan huqugbuzarlikka baho berishda u jinoiy
yoki ma’muriy qilmish sifatida baholanadi hamda jinoiy yoki ma’'muriy chora qo‘llash bilan
birgalikda buzilgan huqugqini tiklash yoki qoplashga garatilgan moddiy-huquqiy xarakterdagi
fugarolik-huquqiy javobgarlik chorasi belgilanadi.

Javobgarlik chorasini tanlash esa huqugbuzarlik xarakteriga bog‘liq. Agar intellektual
mulk huqugqiga nisbatan mutlag huquqgni buzilishi jinoiy-huquqiy xarakterda bo‘lsa, jinoiy
javobgarlik chorasi qo‘llaniladi.

Intellektual mulk huquqi O‘zbekiston Jinoyat kodeksida nazarda tutilgan hollarda
buzilganda uni himoya qilish jinoiy-huqugqiy tartibda amalga oshiriladi.

O‘zbekiston Respublikasining Jinoyat kodeksida intellektual mulk iborasi ishlatilmagan.
Ya’'ni, Jinoyat kodeksining 7-bobi fuqarolarning konstitutsiyaviy huquq va erkinliklariga qarshi
jinoyatlariga bag‘ishlangan bo‘lib, uning 149-moddasi tafakkur mulki obyektiga nisbatan
mualliflik huquqini o‘zlashtirib olish, hammualliflikka majburan, shuningdek tafakkur mulki
obyektlari to‘g'risidagi ma’lumotlarni ular rasman ro‘yxatdan o‘tkazilguncha yoki e’lon
qilingunga qadar muallifning roziligisiz oshkor qilganlik uchun jinoiy javobgarlik belgilangan.
O‘zbekiston Respublikasining Konstitutsiyasida ijod erkinligi, fikr, so‘z, e’tiqod erkinligi
mustahkamlab qo‘yilgan. Shu munosabat bilan Jinoyat kodeksining 149-moddasi bilan bu
erkinliklar bevosita jinoiy-huquqiy muhofaza ostiga olingan deb hisoblash mumkin.

Jinoiy javobgarlik chorasini qo‘llash huqugbuzarga nisbatan ganchalik jiddiy salbiy
oqibatni keltirib chigarmasin, huquqi buzilgan shaxsni qoniqtirmasligi mumkin. Ya’ni, jinoiy
javobgarlik chorasini qo‘llash bilan buzilgan huquqgni tiklash mumkin bo‘lmasligi mumkin.
Bunday hollarda jinoiy ishda fugarolik da’vosi ham qo‘zg‘atiladi.

Barcha davlatlarda intellektual mulk huqugini jinoiy-huquqiy qilmishdan himoya qilish
dolzarb muammo hisoblanadi. Intellektual mulk huqugqini jinoiy-huquqgiy muhofaza qilishda
muayyan muammolarga duch kelinadi. Mazkur muammoga ko‘plab dissertatsiya va boshqa
ilmiy-tadqiqot ishlari bag‘ishlangan. Shunga qaramay intellektual mulk huqugqini jinoiy-
huqugqiy vositalar bilan himoya qilishni samarali deb bo‘lmaydi. Bu boradagi giyosiy-huquqiy

tadqgiqotlar shuni ko‘rsatadiki, turli davlatlarda intellektual mulk huqugqini jinoyat-huquqiy
vositalar bilan himoya qilish turli davlatlarda bir biridan jiddiy farq qgiladi.

Tadgqiqot natijalari. Eng ko‘p uchraydigan holat bu intellektual mulkka bo‘lgan mulkiy
huquglarni himoya qilish hisoblanadi. Masalan, kontrafakt mahsulotlar tovarlar uchun
javobgarlikni belgilash. Nomoddiy huqugqlar odatda fuqarolik-huquqiy usullar bilan muhofaza
qilinadi. Bunday yondashuv intellektual mulk huquqini buzilishini iqtisodiy jinoyatlar sirasiga
kiritishga asos bo‘ladi.

O‘zbekiston Respublikasi Jinoyat kodeksining 149-moddasiga muvofiq mualliflik
huquqini o‘zlashtirib olish, hammualliflikka majburlash, shuningdek, intellektual mulk
obyektlari to‘grisidagi ma’lumotlarni ular rasman ro‘yxatdan o‘tkazilgunga yoki e’lon
qilingunga qadar muallifning roziligisiz oshkor qilish jinoiy javobgarlikni keltirib chiqaradi [3].

Intellektual mulk huquqiga tajovuz qilishni jinoyat kodeksining maxsus qismida
boshqacha yondashuv ham kuzatiladi. Masalan, Gruziya Jinoyat kodeksida intellektual mulk
huqugqiga tajovuz qilish mulkiy jinoyatlar sanaladi.

Bunda nafagat mulkiy huquqlar, balki mutlaq huquglar ham muhofaza qilinadi. Ya’'ni,
mulkiy zarar keltirish bilan bog‘liq bo‘lmagan ko‘chirmachlik (plagiat) uchun ham jinoiy-
huquqiy javobgarlik ko‘zda tutilgan. Qirg‘iziston Respublikasi qonunchiligida plagiat uchun
jinoiy javobgarlik ko‘zda tutilmagan.

Intellektual mulk huquqiga tajovuz qilish MDH davlatlarining jinoyat qonunchiligida
insonning konstitutsiyaviy huqugqlariga qarshi (mualliflik, turdosh, ixtirochilik va boshqa
huqugqlar) hamda iqtisodiy faoliyat sohasidagi (individuallashtirish vositalariga bo‘lgan
huquglar) jinoyatlar sirasiga kiritilgan. Masalan, mualliflik yoki ixtirochilik huquqglarini buzish
Ozbekiston Respublikasi Jinoyat kodeksining VII bobida fugarolarning konstitutsiyaviy huquq
va erkinliklariga qarshi jinoyatlar turiga kiritilgan.

Bunda bir tomondan intellektual mulk huquglari nafaqat jismoniy shaxslarga, balki
yuridik shaxslarga ham tegishli bo‘lishi mumkin bo‘lsa, ikkinchi tomondan barcha mualliflik
huqugqini buzilishi bilan bog‘liq faqat jiddiy mulkiy zarar yetkazilgandagina jinoiy javobgarlikni
keltirib chiqaradi.

Turli davlatlarda intellektual mulk huquqini jinoiy-huquqiy muhofaza qilish doirasi bir
biridan anchayin farq qiladi.

Eng ko‘p uchraydigan yondashuv jinoiy-huquqiy muhofaza qilish faqat mulkiy
huqugqlarga nisbatan qo‘llanishidir. Masalan, Gruziya va Qozog‘istonda intellektual mulk
huqugqiga tajovuz qilish va uni jinoiy-huquqiy muhofaza ostiga olinishi ashyoviy mulkka yoki
igtisodiyot sohasidagi ijtimoiy munosabatlarga tenglashtirilgan.

Ba’zi rivojlangan davlatlarda ham shunday yondashuvni kuzatish mumkin. Biroq,
Germaniya, Italiya va Fransiya kabi davlatlarda birinchi darajada nomulkiy intellektual mulk
huquqi muhofaza ostiga olinishi belgilangan.

Ozarbayjon, Armaniston, Qozog‘iston, Moldova, Turkmaniston kabi davlatlarda plagiat
uchun jinoiy javobgarlik mualliflik huquqi obyektining giymati bilan bog‘liq bo‘ladi. Bunda
birinchi navbatda muallifning mulkiy huquqlari himoya qilinadi.

Belarus, Gruziya, Tojikiston, O‘zbekiston qonunchiligida plagiat uchun javobgarlik
formal tarkibli norma bilan ko‘zda tutilgan.

Ayrim davlatlarda hammualliflikka undash va mualliflikdan voz kechishga majbur qilish
uchun jinoiy javobgarlik belgilangan. Xususan, bunday qoida MDH davlatlarida Ozarbayjon,
Armaniston, Belarus, Qozog'iston, Moldova, Tojikiston, O‘zbekiston qonunchiligida uchraydi.

Shuningdek, turli davlatlar qonunchiligidan intellektual mulkning turli obyektlarining
jinoiy-huquqiy muhofaza qilish jinoyat kodekslarining turli bo‘limlarida mustahkamlangan. Bu
intellektual mulk obyektlariga tajovuz qilish jinoiy qilmishning turli obyektlari sifatida
baholanishini bildiradi. Masalan, tovar belgilari yoki tijorat siri intellektual mulkning boshqa
obyektlariga nisbatan jiddiyroq muhofaza qilinishini ko‘rish mumkin [4].

Intellektual mulk huquqini buzgan uchun javobgarlik masalasi Rossiya Jinoyat
kodeksining bir qator moddalarida o'z aksini topgan. Shu bilan intellektual mulk huquqini
buzish bilan bog'liq xatti-harakatlar jinoyat sifatida baholanadi. Bu turdagi jinoyatlar inson va
fugarolarning konstitutsiyaviy huquq va erkinliklariga garshi jinoyatlar sirasiga kiradi.
Jumladan, mualliflik va turdosh huquglarni buzish, ixtirochilik va patent huquqlarini buzish,
tovar belgisidan noqonuniy foydalanish.

Intellektual mulk obyektlari tadbirkorlik sohasida fuqarolik muomalasida ishtirok
etishini e’tiborga olsak, noqonuniy tadbirkorlik ham jinoiy javobgarlikka tortish uchun asos
bo‘ladi. Ya’'ni, intellektual faoliyat natijalarining nomoddiy xususiyati intellektual mulk
sohasidagi huqugbuzarliklar uchun javobgarlikni yengillashtirmaydi [5].

Intellektual mulk huquqini jinoyat-huquqgiy himoya qilish sohasida Rossiya
Federatsiyasi Jinoyat kodeksining 28-bobidagi «Kompyuter axborotlari sohasidagi
jinoyatlarnga alohida e’tibor berish lozim. Buning ahamiyati shundaki, jamiyatda
axborotlashtirish jarayonlari kompyuter texnikasidan keng omma tomonidan foydalanilishi
imkoniyati yaratilganligi bilan bog‘liq. Aynigsa bolalar, o‘quvchi yoshlar, talabalar bugungi
kunda kompyuter va internetdan keng foydalanadi. Mazkur ijtimoiy guruhlar vakillarining
huquqiy ongi va madaniyati darajasi intellektual mulk huquglarini buzilishiga keng yo‘l ochib
bermoqda.

Rossiya Jinoyat kodeksiga muvofiq quyidagi gilmishlar mualliflik va turdosh huquqlarni
buzish uchun jinoiy javobgarlik ko‘zda tutilgan: mualliflikni o‘zlashtirib olish (plagiat);
mualliflik huquqi yoki turdosh huquqglar obyektlaridan qonunga zid ravishda foydalanish,
shuningdek kontrafakt tovarlarni sotib olish, saqlash, tashish. Shuningdek, ixtirolar va patent
huquqining buzganlik uchun ham jinoiy javobgarlik belgilangan.

Ta’kidlash joizki, intellektual mulk huquqini buzganlik uchun jinoiy-huquqiy choralar
ko‘rish ko‘plab mamlakatlarning qonunchiligidan joy olgan. Ayni paytda, jinoiy javobgarlik
darajasi turli xil. Iqtisodiy jihatdan rivojlangan davlatlar tomonidan rivojlanayotgan
mamlakatlarning jinoyat qonunchiligi yetarlicha mukammal emas va jinoiy javobgarlikni
kuchaytirishni zarur degan talabni ilgari surib kelinadi. Bunday yondashuv ayniqsa AQSHda
har yili e’lon qilinadigan «301 protsedura» va shu bilan bog‘liq jarayonlarda yaqqol ko‘zga
tashlanadi.

Shu o‘rinda e’tirof etish joizki, jinoiy jazoni kuchaytirish mavjud muammoni uzil-kesil
hal gilmaydi [6].

Intellektual mulk huqugqlarini buzilishi darajasi va ko‘lami turlicha bo‘lishi mumkin. Bu
ko‘p jihatdan u yoki bu davlatning milliy qonunchiligining rivojlanganligi, sud-huquq
organlarining samarali faoliyatiga bogliq bo‘ladi. Intellektual mulk huqugqini buzilishi faqat

rivojlanayotgan davlatlarga xos bo‘lgan muammo emas. Bunday huqugbuzarliklar rivojlangan
davlatlarda ham rivojlanayotgan davlatlarda ham uchraydi.

Xulosa. Intellektual mulkni globallashuvi negizida asosan iqtisodiy manfaatlar yotishini
e’tiborga oladigan bo‘lsak, rivojlangan davlatlar intellektual mulk obyektlarini eksportyorlari
sifatida rivojlanayotgan davlatlarni “iste’'molchi” sifatida saglab qolishdan manfaatdordir. Zero,
rivojlanayotgan davlatlar bozoriga kirish iqtisodiy jihatdan rivojlangan davlatlar uchun muhim
omildir. Ya'ni, intellektual mulk huquqini kuchli himoya qilish tizimining mavjudligi intellektual
mulk obyektlarining qonuniy ayriboshlash bozorini rivojlanishiga turtki bo‘ladi, deb
hisoblanadi.

Shunisi e’tiborliki, rivojlangan davlatlar o‘z mahsulotlarini ichki bozorga mutanosib
narxlarda sotadigan mamlakatlarda “madaniy garoqchilik” muammosi hamon dolzarb bo'lib,
ushbu mamlakatlarda intellektual mulk obyektlariga nisbatan yuqori narxlarni belgilanishi
intellektual mulk bozorida kontrafakt tovarlar savdosi saqlanib qolishiga va noqonuniy
mahsulotlar aylanmasini o‘sishiga olib keladi.

Albatta, kontrafakt tovarlar aylanmasi fagat shu muammo bilan bog‘liq emas, uni negizi
iqtisodiy omillarga borib taqaladi. Iqtisodiy muammolarni hal qilish fagat jinoiy ta’qibni
kuchaytirish bilan hal qilib bo‘lmasligi ko‘pchilikka yaxshi ma’lum. Bu intellektual mulk
huqugqini buzilishiga qarshi fugarolik, ma’'muriy va jinoyat qonunchiligi mavjud muammoning
sabablariga emas, balki uni oqibati bilan kurashishga qaratilgan, degan xulosaga kelishga asos
bo‘ladi.

Adabiyotlar//Iutepatypa/References:

1.  O‘zbekiston Respublikasi Konstitutsiyasi (Qonunchilik ma’lumotlari milliy bazasi,
01.05.2023y.,03/23/837/0241-son)

2. Ozbekiston Respublikasi Oliy sudi Plenumi va O‘zbekiston Respublikasi Oliy xo‘jalik sudi
Plenumining “Tadbikrorlik faoliyati bilan bog‘lik qonunchilikni qo‘llash sud amaliyoti
to‘g'risida”gi 2000 yil 28 apreldagi qo‘'shma garori

3.  O‘zbekiston Respublikasi Jinoyat kodeksi Qonunchilik ma’lumotlari milliy bazasi,
26.09.2025y.,03/25/1084/0874-son)

4.  www.ma.uz - O‘zbekiston Respublikasi Adliya vazirligi huzuridagi Intellektual mulk
agentliginnig rasmiy sayti.

5.  www.wipo.int - Butunjahon intellektual mulk tashkilotining rasmiy sayti.

6.  https://uz.wikipedia.org/wiki/Igtisodiyot infratuzilmasi

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro‘yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com
mas’uliyati cheklangan jamiyati Bog'lanish uchun telefon:

(99) 602-09-84 (telegram).

